
VP Schmidt: “Vladavina prava
i snažne institucije ključ su
za EU put BiH”

Visoki  predstavnik  Christian  Schmidt  sastao  se  danas  u
Sarajevu  sa  njemačkim  ministrom  vanjskih  poslova  Johannom
Wadephulom  radi  sadržajne  razmjene  mišljenja  o  najnovijim
političkim dešavanjima u Bosni i Hercegovini i širem regionu
Zapadnog  Balkana.  Razgovor  je  bio  fokusiran  na  trenutnu
dinamiku reformi te izazove i prilike koje stoje pred BiH na
njenom putu ka pristupanju Evropskoj uniji.

VP  Schmidt  je  naglasio  da  vjerodostojan  napredak  ka  EU
integracijama  zahtijeva  ne  samo  političku  volju,  nego  i
jačanje institucionalnih kapaciteta, puno poštivanje vladavine
prava i posvećenost demokratskim procesima: “Ovi elementi su
neophodni za svaku zemlju koja teži članstvu u Evropskoj uniji
i za osiguranje dugoročne stabilnosti i prosperiteta njenih
građana.”

Ministar vanjskih poslova Wadephul izjavio je da, s obzirom da
se bliži 30. godišnjica Dejtona, želi svoju posjetu regionu
započeti  u  Sarajevu.  Naglasio  je  podršku  Njemačke  kako
evropskoj  perspektivi  BiH,  tako  i  dejtonskim  strukturama,
posebno OHR-u i lično visokom predstavniku Schmidtu. Uloga
OHR-a bila je od suštinskog značaja za očuvanje stabilnosti i
funkcionalnosti institucija na EU putu Bosne i Hercegovine.
Istovremeno je, kako je naglasio Wadephul, na domaćim akterima
da provode reforme i djeluju u duhu kompromisa.

